Feijerwehr

Iwwer unser Feijerwehr gebt’s noch meh zu vezehle,

drumm will ich das ah glei als nächstes Thema wähle.

Stets tanzt de Bär,

bei de Männer vunn de Feijerwehr.

Do wer’n die Feschte gefeiert wie se falle,

unn wenn e fuffzigschter Gebortsda ansteht, sinn se nimmi se halle.

Do rickt mer met großem Uffgebot aus.

Unn stellt sich bei dem Jubiläums-Gebortsda’s-Kind vor’s Haus.

E netti Geste is das uff alle Fäll,

nur manchmol sinn se halt e bische zu schnell.

E bische frieh, sinn se bei dem vermeintliche Fuffziger angerickt

Und der so Geehrte hat e bische dumm aus de Wäsch geblickt,

Als er verstand, was ihm da geschah

Klärte er uff: Fuffzisch wer ich erscht in einem Jahr!

Ah wenn’s brennt sinn die Feijerwehr-Männer nett zu halle.

Wenn’s irgendwo no Feijer riecht, dun sei glei metem Löschzug infalle.

Als am Sportplatz die Beem wurde gefällt,

war die Feijerwehr eigentlich nett bestellt.

Das Holz wurd uff e Haufe geschicht unn angesteckt,

doch irgendenner, der das entdeckt,

hat die Feijerwehr driwwer informiert, 

unn die hätte gere mol uffem Sportgelände ihr Kenne demonstriert.

Die Aktion war awwer vum Sportverein amtlich angemeld,

unn kee Feijerwehr vunn de ganze Welt,

hätt de Kurti unn die Männer vum SV dezu gebrung,

daß ah nur e nasser Lumpe iwwer denne Flamme werd ausgewrung.

So issis manchmol im Pfälzer Land,

do reicht mer em vermeintliche Jubilar e Johr se frieh die Hand

unn die Feijerwehr derf ah nett lösche jede Brand!

Die Musik macht jetzt e bische Radau!

„Do werd die Wutz geschlacht, die Sau!“

